
Час 1/6 

Тропарь глас 2: 

Егда́ снизше́л еси́ к сме́рти, Животе́ Безсме́ртный,/ тогда́ а́д умертви́л еси́ 

блиста́нием Божества́:/ егда́ же и уме́ршия от преиспо́дних воскреси́л еси́,/ 

вся́ си́лы небе́сныя взыва́ху:// Жизнода́вче, Христе́ Бо́же на́ш, сла́ва Тебе́. 

Слава... 

Тропарь глас 4: 

Днесь све́тло красу́ется сла́внейший град Москва́,/ я́ко зарю́ со́лнечную 

восприе́мши, Влады́чице,/ чудотво́рную Твою́ ико́ну,/ к не́йже ны́не мы 

притека́юще и моля́щеся Тебе́, взыва́ем си́це:/ о, пречу́дная Влады́чице 

Богоро́дице!/ Моли́ся из Тебе́ воплоще́нному Христу́ Бо́гу на́шему,/ да 

изба́вит град сей и вся́ гра́ды и страны́ христиа́нския/ невреди́мы от всех 

наве́т вра́жиих,// и спасе́т ду́ши на́ша, я́ко Милосе́рд. 

 

Кондак, глас 8: 

Взбра́нной Воево́де победи́тельная,/ я́ко изба́вльшеся от злых/ 

прише́ствием Твоего́ честна́го о́браза, Влады́чице Богоро́дице,/ све́тло 

сотворя́ем пра́зднество сре́тения Твоего́ и обы́чно зове́м Ти́:// ра́дуйся, 

Неве́сто Неневе́стная. 

 

 

Час 3/9 

Тропарь глас 2: 

Егда́ снизше́л еси́ к сме́рти, Животе́ Безсме́ртный,/ тогда́ а́д умертви́л еси́ 

блиста́нием Божества́:/ егда́ же и уме́ршия от преиспо́дних воскреси́л еси́,/ 

вся́ си́лы небе́сныя взыва́ху:// Жизнода́вче, Христе́ Бо́же на́ш, сла́ва Тебе́. 

Слава... 

Тропарь глас 4: 

Му́ченик возсия́ Боже́ственная па́мять/ и земны́я озари́ вся концы́ све́тло, с 

весе́лием зову́щих:// Ты еси́ му́чеников, Христе́, ра́дование. 

 

Кондак, глас 2: 

Воскре́сл еси́ от гро́ба, Всеси́льне Спа́се,/ и а́д ви́дев чу́до, ужасе́ся,/ и 

ме́ртвии воста́ша;/ тва́рь же ви́дящи сра́дуется Тебе́,/ и Ада́м свесели́тся,// и 

ми́р, Спа́се мо́й, воспева́ет Тя́ при́сно. 
 


